
  
  

OPEC+ तेल उत्पादन में भारी कटौती जारी रखेगा

स्रोत: टी.टी.
OPEC+ ने मांग में कमी, उच्च ब्याज दरों और बढ़ते अमेरिकी उत्पादन के बीच कीमतों को समर्थन प्रदान करने के लिये बाज़ार की अपेक्षा के अनुरूप वर्ष
2025 तक तेल उत्पादन में महत्त्वपूर्ण कटौती जारी रखने का निर्णय लिया।

इसकी आधिकारिक वेबसाइट के अनुसार, वर्ष 1960 के बगदाद सम्मेलन में स्थापित पेट्रोलियम निर्यातक देशों का संगठन (Organization
of the Petroleum Exporting Countries- OPEC) 12 सदस्य देशों वाला एक स्थायी अंतर-सरकारी संगठन है।

इसका मुख्यालय ऑस्ट्रिया की राजधानी वियना में है।
ओपेक के सदस्य देश विश्व के लगभग 40% तेल का उत्पादन करते हैं तथा उनका निर्यात वैश्विक पेट्रोलियम व्यापार का लगभग
60% है।
OPEC के गठन से पहले अंतर्राष्ट्रीय तेल बाज़ार पर बहुराष्ट्रीय ऊर्जा कंपनियों के ‘सेवन सिस्टर्स’ ग्रुप का प्रभुत्व था।

वर्ष 2016 में OPEC और रूस सहित 10 अन्य तेल उत्पादक देशों ने अमेरिका में शेल तेल उत्पादन में वृद्धि के कारण तेल की कीमतों में देखी गई
गिरावट के जवाब में OPEC+  का गठन किया था।

